
ᓄᓇᕗᒻᒥ ᒪᓕᒐᓕᐅᖅᑏᑦ: 
 
ᖁᕕᐊᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᖑᓯᒪᔪᒥᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᕐᕌᒍᖓᑕ ᓄᙳᐊᓄᑦ ᒫᑦᓯ 31, 2009. 

ᑕᒑᖅ ᑯᓖ 
ᒥᓂᔅᑕ ᑲᒪᒋᔭᖃᕐᑐᖅ 
ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓂᒃ 
 
 
 
ᒥᓂᔅᑕᒧᑦ: 
 
ᐅᐱᒍᓱᑦᑐᖓ ᑐᓂᓯᒍᓐᓇᕋᒪ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᖑᓯᒪᔪᓂᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓂᒃ ᐊᕐᕌᒎᑉ ᓄᙳᐊᓄᑦ ᒫᑦᓯ 31, 2009. 
 
 
ᐱᖃᓐᓇᕆᔭᐃᑦ ᑐᓂᓯᔪᖅ, 
 

 
 
ᕋᐃᒪᓐ ᒨᓱ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨ 
 

1. ᓴᙱᓂᖃᕈᑎᖏᑦ 
 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖅ (ᐱᖁᔭᖅ), ᓴᖅᑭᖅᑕᐅᓚᐅᖅᓯᒪᔪᖅ ᐅᐱᕐᖔᖓᓂ 2001, 
ᓴᙱᓂᖃᖅᑎᑦᓯᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐅᖃᐅᔾᔨᒋᐊᖅᑎᐅᔪᓐᓇᕐᓗᑎᒃ ᒥᓂᔅᑕᓄᑦ 
ᐆᒻᒪᖅᑯᑏᑦ ᐊᑭᖏᓐᓂᒃ ᐊᒻᒪᓗ ᑖᒃᓰᔭᕈᑎᓂᒃ ᐊᑭᓕᖅᓱᖅᑕᐅᑎᑕᐅᓂᐊᖅᑐᓂᒃ ᑎᓕᔭᐅᓯᒪᔪᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐊᒻᒪᓗ ᐊᓯᖏᓐᓂᒃ ᓴᖅᑭᐅᒪᔪᓂᒃ ᑐᒃᓯᕋᕐᕕᐅᔪᓐᓇᖅᑐᑎᒃ ᐊᒻᒪᓗ ᑎᓕᔭᐅᔾᔪᑎᖃᕈᓐᓇᖅᑐᑎᒃ ᒥᓂᔅᑕᖓᓄᑦ 
ᑲᒪᒋᔭᖃᖅᑐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ. 
 
ᐱᖁᔭᖅᑎᒍᑦ, ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᖁᓪᓗᒋᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ; ᐆᒻᒪᖅᑯᑎᓕᕆᔩᑦ ᐅᕝᕙᓗ 
ᐃᓚᒋᔭᐅᔾᔪᑎᖃᖅᑐᑦ ᖁᑦᑎᓐᓂᓕᕇᓄᑦ ᐆᒻᒪᖅᑯᑎᓕᕆᔨᓄᑦ ᑎᓕᔭᐅᓯᒪᔪᓄᑦ ᒪᓕᒐᖏᑎᒍᑦ: 
 
ᐆᒻᒪᖅᑯᑎᓕᕆᔩᑦ ᑐᑭᖓ ᐃᒪᓐᓇ ᓇᓗᓇᐃᖅᑕᐅᓯᒪᔪᖅ: 
 
 ᓇᓪᓕᐊᑐᐃᓐᓇᖅ ᐊᑐᐃᓐᓇᐅᑎᑦᓯᔨ ᓂᐅᕕᐊᑦᓴᓂᒃ ᐅᕝᕙᓗ ᐱᔨᑦᓯᕋᐅᑎᓂᒃ ᑭᒃᑯᑐᐃᓐᓇᕐᓄᑦ: 
 

a) ᑯᐊᐳᕇᓴᑦ ᓇᒻᒥᓂᖁᑎᒋᔭᐅᔪᖅ ᐅᕝᕙᓗ ᐊᐅᓚᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 
ᐱᖁᔭᕐᔪᐊᑎᒍᑦ ᑐᑦᓯᕋᖅᓯᒪᓗᓂ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ 
ᑎᑎᕋᖅᓯᒪᔪᓂ ᐃᓚᖓᓂ 20(1)(a): 

 
b) ᐱᓕᕆᕕᐅᔪᑦ ᐅᕝᕙᓗ ᐊᐅᓚᑦᓯᔨᐅᑎᑕᐅᔪᑦ ᐱᓕᕆᕕᒃ ᓄᓇᕗᑦ ᒐᕙᒪᒃᑯᖏᓐᓂ ᐱᖁᔭᕐᔪᐊᑎᒍᑦ 

ᑐᑦᓯᕋᕈᓐᓇᕐᓗᑎᒃ ᐊᑐᕐᓗᑎᒃ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ 
ᐃᓚᖓᓂ 20(1)(a): 

 
c) ᑭᓇᑐᐃᓐᓇᖅ ᐅᕝᕙᓗ ᑲᑐᔾᔨᖃᑎᒌᑦ ᑎᑎᖅᑕᐅᓯᒪᓐᖏᑦᑐᑦ ᐃᓚᖓᓂ (a) ᐅᕝᕙᓗ (b) ᐱᖁᔭᕐᔪᐊᑎᒍᑦ 

ᐊᑐᕐᓗᓂ ᐱᖁᔭᕐᔪᐊᒥᒃ ᐅᕝᕙᓗ ᐃᓗᓕᖏᓐᓂᒃ ᒪᓕᑦᑕᐅᒋᐊᓕᓐᓂᒃ ᑎᑎᕋᖅᓯᒪᔪᓂ ᐃᓚᖓᓂ 
20(1)(a): 

 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᐊᒻᒪᓗ ᓯᕗᓂᐊᒍᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑰᓚᐅᖅᑐᑦ, 
ᑎᓕᔭᐅᓯᒪᔪᑦ ᐆᒻᒪᖅᑯᑎᓕᕆᔨᐅᑎᑕᐅᓪᓗᑎᒃ, ᒪᓕᒋᐊᖃᖅᑎᑕᐅᔪᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 
ᐊᑖᒍᑦ ᐱᖁᔭᕐᒥᒃ. 
 
2. ᐱᔾᔪᑎᖓ 
 
ᐱᔾᔪᑎᖓ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᔪᑦ ᐃᓚᖓᓂ 7 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ 
ᐱᖁᔭᕐᔪᐊᖓᓐᓂ: 
 

ᐱᔾᔪᑎᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐅᑯᐊᖑᕗᑦ: 
 

(a) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᑎᓕᔭᐅᓯᒪᔪᓄᑦ ᐆᒻᒪᖅᑯᑎᓕᕆᔨᓄᑦ 
ᐋᖅᑭᑦᑕᐅᓂᐊᖅᑎᓪᓗᒋᑦ ᐊᑭᒋᔭᐅᑎᑕᐅᔪᑦ ᐊᒻᒪᓗ ᑖᒃᓰᔭᕈᑎᑦᓴᐃᑦ ᒪᓕᑦᑕᐅᓗᑎᒃ ᐃᓚᖓᓂ 11-ᒥᒃ 18-ᒧᑦ. 

(b) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᑎᓕᔭᐅᓯᒪᓐᖏᑦᑐᓄᑦ 
ᐆᒻᒪᖅᑯᑎᓕᕆᔨᓄᑦ ᐱᔾᔪᑎᖃᕐᓗᑎᒃ ᐊᐱᖅᑯᑎᐅᓯᒪᔪᓂᒃ ᒥᓂᔅᑕᖓᓄᑦ ᑲᒪᒋᔭᖃᖅᑐᒧᑦ 
ᑐᓂᔭᐅᔾᔪᑎᐅᓯᒪᓗᑎᒃ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ, ᑖᒃᓰᔭᕈᑎᑦᓴᖏᓐᓂᒃ ᐊᒻᒪᓗ ᐊᑭᖏᑕ 
ᐋᖅᑭᐅᒪᒍᑎᖏᓐᓂᒃ, 

 
(c) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐆᒻᒪᖅᑯᑎᓕᕆᔨᒃᑯᓐᓂᒃ ᐱᔾᔪᑎᖃᖅᑐᓂᒃ 

ᓴᖅᑭᐅᒪᔪᓂᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᑎᓕᔭᐅᔾᔪᑎᒋᓯᒪᓗᓂᐅᒃ ᒥᓂᔅᑕᖓᓂᒃ ᑲᒪᒋᔭᖃᖅᑎᐅᔪᒥᒃ 
ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, 

 
(d) ᐅᖃᐅᔾᔨᒋᐊᖅᑎᐅᓗᑎᒃ ᓇᓪᓕᐊᓐᓄᑐᐃᓐᓇᖅ ᒥᓂᔅᑕᒧᑦ ᐱᔾᔪᑎᖃᕐᓗᑎᒃ ᓴᖅᑭᐅᒪᔪᓂᒃ 

ᐊᑭᒋᔭᐅᑎᑕᐅᔪᓄᑦ ᐊᑐᐃᓐᓇᐅᑎᑦᓯᓂᖏᓐᓄᑦ ᓂᐅᕕᐊᑦᓴᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ 
ᑎᓕᔭᐅᔾᔪᑎᒋᓯᒪᓗᒋᑦ ᒥᓂᔅᑕᖓᓐᓂᒃ ᐅᖃᐅᔾᔨᒋᐊᖅᓯᒪᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᑦ, 

 
(e) ᐅᖃᐅᔾᔨᒋᐊᖅᑎᐅᓗᑎᒃ ᒥᓂᔅᑕᒧᑦ ᑲᒪᒋᔭᖃᖅᑎᑕᐅᔪᒧᑦ ᐱᖁᔭᕐᔪᐊᒥᒃ ᐱᔾᔪᑎᖃᕐᓗᑎᒃ 

ᑐᑦᓯᕋᐅᑎᐅᓯᒪᔪᓂᒃ ᒪᓕᑦᑐᒍ ᐊᑖᓃᑦᑐᖅ ᐃᓚᖓᓂ 18.1 ᐱᖁᔭᕐᔪᐊᒥ. 
 

 
3. ᐋᖅᑭᐅᒪᓂᖏᑦ 
 
ᑲᑎᒪᔨᐅᔪᑦ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔨᑦ ᐱᖓᓱᓂᒃ ᑎᒃᑯᐊᖅᑕᐅᓯᒪᔪᖁᑎᖃᔪᕗᑦ ᑖᒃᑯᓂᖓ ᐃᓚᐃᓐᓇᒃᑰᖅᑐᓂᒃ 
ᐱᖓᓱᓄᑦ ᐊᕐᕌᒍᓄᑦ ᐃᓱᓕᓛᖅᑐᑎᑦ ᔪᓚᐃ 31, 2010-ᖑᓕᖅᐸᑦ.  ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᑕ ᕿᒥᕐᕈᔨᖏᑦ 
ᑲᑎᒪᔨᖏᓐᓂ ᑎᒃᑯᐊᖅᓯᓲᖑᕗᖅ ᑲᑎᒪᔨᐅᔪᓂᒃ ᐊᒻᒪᓗ ᑎᓕᓯᓲᖑᓪᓗᓂ ᐊᑕᐅᓯᕐᒥᒃ ᕿᒥᕐᕈᔨᓃᑦᑐᒥᒃ 
ᐃᒃᓯᕙᐅᑕᕆᔭᐅᒐᔭᖅᑐᒥᒃ.  ᒫᓐᓇᐅᔪᖅ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᐅᑯᓂᖓ ᑲᑎᒪᔨᖃᖅᑐᑦ: 
 
ᕋᐃᒪᓐ ᒨᓱ   ᑲᖏᖅᖠᓂᖅ  ᐃᒃᓯᕙᐅᑕᖅ 
ᕕᕕᐊᓐ ᐊᓕᑭ-ᐊᒃᓇᕕᒐᖅ ᐃᖃᓗᑦᑑᑦᑎᐊᖅ  ᑲᑎᒪᔨ 
ᒍᐊᑕᓐ ᕋᓂ   ᐃᖃᓗᐃᑦ  ᑲᑎᒪᔨ 
 
ᖄᖓᒍᒃᑲᓐᓂᖅ, ᒥᓂᔅᑕ ᑲᒪᒋᔭᓕᒃ ᐆᒻᒪᖅᑏᑦ ᐊᑭᖏᑕ ᕿᒥᕐᕈᔨᖏᑦ ᑲᑎᒪᔨᖏᓐᓂ ᑎᒃᑯᐊᖅᓯᒍᓐᓇᖅᑐᖅ ᒪᕐᕈᒃᑲᓐᓃᕐᓂᒃ 
ᑲᑎᒪᔨᐅᑲᐃᓐᓇᕋᔭᖅᑑᓐᓂᒃ ᐊᒻᒪᓗᑦᑕᐅᖅ ᑎᑎᕋᖅᑎᒥ ᑎᑎᖅᑲᖏᓐᓂ ᑲᑎᒪᓂᐅᑉ ᑲᒪᒋᔭᖃᕋᔭᖅᑐᖅ ᑖᒃᑯᐊ 
ᑲᑎᒪᔾᔪᑎᖏᓐᓂ ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᐸᐸᑦᑎᒐᔭᖅᑐᓂ ᑲᑎᒪᔾᔪᑎᒥᓂᖏᓐᓂ ᑎᑎᖅᑲᖏᓐᓂᓪᓗ. 
 
ᔫᓂ 10, 2004-ᖑᑎᓪᓗᒍ ᑰᒃ ᔭᐃᓐᔅ ᑎᒃᑯᐊᖅᑕᐅᓚᐅᖅᓯᒪᔪᖅ ᑎᑎᕋᖅᑎᐅᓂᐊᕐᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔨᐅᔪᑦ ᑲᑎᒪᔨᖏᓐᓄᑦ.  ᒥᔅᑕ ᔭᐃᓐᔅ ᖃᐅᔨᒪᓂᖓᓂᒃ ᐱᔪᓐᓇᕐᓂᕐᔪᐊᖓᓂᓪᓗ ᐃᖅᑲᓇᐃᔮᖅᑖᖅᑲᐅᖓᓄᑦ 
ᐱᓕᕆᐊᖏᓐᓂᒃ ᐊᑐᕈᓐᓇᕋᔭᖅᑐᖅ ᑎᑎᕋᖅᑎᐅᓗᓂ ᑲᑎᒪᔨᐅᔪᓄᑦ. 
 
ᕌᔾ ᕆᑦᓇᓇᑕᓐ ᓱᓕ ᐱᓕᕆᔨᐅᑎᑕᐅᓂᐊᖅᑐᖅ ᑳᓐᑐᕌᑎᒍᑦ ᒪᓕᑦᑕᐅᓪᓗᓂ ᐃᓚᖓᓂ 8(1)(b) ᐆᒻᒪᖅᑯᑏᑦ ᐊᑭᖏᓐᓂᒃ 
ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᖓᓂ. ᕆᑦᓇᓇᑕᓐ ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᑦ ᖃᐅᔨᒪᔭᖃᓪᓚᕆᑦᑐᓂ ᐊᒻᒪᓗ ᖃᐅᔨᒪᔨᑕᓪᓚᕆᐅᓪᓗᓂ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᓯᓂᕐᒥᒃ ᐊᒻᒪᓗ 
ᐱᖁᔭᓕᕆᓂᕐᒧᑦ ᑐᓴᐅᒪᖃᑎᖃᕐᓂᕐᒥᒃ. 
 
ᔮᓐ ᑕᓂᕼᐃ ᐱᓕᕆᔨᑖᕆᔭᐅᓯᒪᔪᖅ ᒪᓕᑦᑐᒍ ᐃᓚᖓᓂ 8(1)(b) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᐱᖁᔭᖓᓂ ᒪᓕᒐᓕᕆᔨᐅᓂᐊᕐᓗᓂ ᑖᒃᑯᓄᖓ. ᑕᓂᕼᐃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓅᖅᑐᖅ 

ᖃᐅᔨᒪᔭᖃᓪᓚᕆᑦᑐᓂ ᐊᒻᒪᓗ ᖃᐅᔨᒪᔨᑕᓪᓚᕆᐅᓪᓗᓂ ᐆᒻᒪᖅᑯᑎᓕᕆᓂᕐᒧᑦ ᒪᓕᒐᓕᕆᓂᕐᒥᒃ ᐊᒻᒪᓗ ᐱᖁᔭᓕᕆᓂᕐᒧᑦ 
ᑐᓴᐅᒪᖃᑎᖃᕐᓂᕐᒥᒃ. 
 
4. ᑮᓇᐅᔭᐃᑦ ᐊᑐᖅᑐᑦᓴᐃᑦ 
 
2008-2009-ᒥ ᑲᑎᒪᔩᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᓂᒃ ᐊᑐᖅᑐᑦᓴᖃᓚᐅᖅᑐᑦ $147,000.00. 
ᑲᑎᒪᔩᑦ ᐅᖓᑖᓅᕈᑎᖃᓚᐅᙱᑦᑐᑦ ᑮᓇᐅᔭᐃᑦ ᐊᑐᖅᑐᑦᓴᖏᑕ ᐊᕐᕌᒎᒥ. 
 
5. ᓇᐃᓈᖅᓯᒪᔪᑦ 2006-2007 ᐊᑐᓕᖁᔨᔾᔪᑎᓕᐊᒥᓃᑦ: 
 
ᐅᑯᐊ ᐊᑐᓕᖁᔨᔾᔪᑎᓕᐊᖑᓚᐅᖅᑐᑦ ᐱᔾᔪᑎᖃᖅᑐᑎᒃ ᐊᑭᖏᓐᓂᒃ ᑐᒃᓯᕋᐅᑕᐅᓯᒪᔪᒧᑦ ᐅᖅᓱᐊᓗᓐᓄᑦ 
ᐊᖑᒻᒪᑎᒍᑎᒃᓴᓂᒃ ᑮᓇᐅᔭᖅᑕᖃᕈᑎᑦᓴᓄᑦ ᐋᒃᑑᐸ 2007-ᒥ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 
ᑎᒥᖁᑎᖏᓐᓄᑦ - ᐅᓂᒃᑳᖅ 2008-01: 
 
1. ᐃᓚᖓᓂ 13 (1) ᐱᖁᔭᕐᒥ ᓇᓗᓇᐃᖅᓯᓯᒪᔪᖅ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᓪᓗᐃᑦ 90 ᑐᖔᓂ ᐱᓚᐅᖅᑎᓪᓗᒋᑦ ᒥᓂᔅᑕᐅᑉ ᑐᒃᓯᕋᐅᑎᖓᓂᒃ ᐅᖃᐅᔾᔭᐅᒋᐊᕈᒪᓂᕐᒧᑦ 

ᒪᓕᑦᑐᒍ ᐃᓚᖓᓂ 12, ᐅᓂᒃᑳᓕᐅᕆᐊᓖᑦ ᑲᒪᒋᔭᖃᕐᑐᒧᑦ ᒥᓂᔅᑕᒧᑦ ᐊᑐᓕᖁᔨᔾᔪᑎᓕᐅᕐᓗᑎᒃ ᐃᒪᓐᓇ: 

a) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ ᐊᖏᖅᑕᐅᓂᐊᕐᒪᖔᖅ, 
 
b) ᐊᑐᓕᖅᑎᑕᐅᓂᖓ ᑐᒃᓯᕋᐅᑎᐅᓯᒪᔪᖅ ᐊᑭᖏᓐᓄᑦ ᐅᕝᕙᓗ ᑖᒃᓰᔭᖅᑕᐅᒋᐊᓕᓐᓄᑦ 

ᐊᖏᖅᑕᐅᒋᐊᖃᙱᒻᒪᖔᖅ, ᐅᕝᕙᓗ 
 

c) ᐊᓯᖏᓐᓂᒃ ᐊᑭᖏᓐᓂᒃ ᐅᕝᕙᓗ ᑖᒃᓰᔭᕈᑎᐅᒋᐊᓕᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᐋᖅᑭᑦᑕᐅᔪᖃᕆᐊᖃᕐᒪᖔᖅ 

 
ᒪᓕᑦᑐᒋᑦ ᑖᒃᑯᐊ ᖁᓛᓃᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᔪᑦ ᐅᖅᓱᐊᓗᐃᑦ 
ᐊᑭᖏᓐᓂᒃ ᐊᖑᒻᒪᑎᒍᑎᑦᓴᐃᑦ ᐊᑭᓕᖅᓱᖅᑕᐅᔪᑦ 12.52 ᓴᓐᔅ Kwh ᐊᖏᖅᑕᐅᓗᑎᑦ ᖁᓪᓕᒃᑯᓐᓄᑦ, 
ᐃᓘᓐᓇᖏᓐᓄᑦ ᐆᒻᒪᖅᑯᑎᑐᕐᓂᐅᓂᐊᖅᑐᓄᑦ ᐱᒋᐊᕐᓗᓂ ᓄᕖᕝᕙ 1, 2008 ᑎᑭᓪᓗᒍ ᔭᓐᓄᐊᓕ 31, 2009-
ᒥ. 12.52 ᓴᓐᔅ ᐊᑐᓂᑦ Kwh ᑭᖑᕝᕖᒍᑕᐅᓂᐊᖅᑐᖅ ᒫᓐᓇᐅᔪᖅ ᐊᖑᒻᒪᑎᒍᑎᖓᓂᒃ 6.40 ᓴᓐᔅ ᐊᑐᓂᑦ Kwh 
ᐊᑕᑲᐃᓐᓇᓚᐅᖅᑐᒥᓪᓗ 6.12 ᓴᓐᔅ ᐊᑐᓂᑦ Kwh ᐱᒋᐊᕐᓗᓂ ᓄᕕᐱᕆ 1, 2008. ᐊᑕᑲᐃᓐᓇᓚᐅᖅᑐᖅ 
ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎᑦᓴᓄᑦ 6.12 ᓴᓐᔅ ᐊᑐᓂᑦ Kwh ᓇᓗᓇᐃᖅᑕᐅᔪᖅ 
ᑭᖑᓪᓕᖅᐹᖅᓯᐅᑎᐅᓂᖓᓂᒃ ᐊᑐᓚᐅᖅᑐᓂ ᔪᓚᐃ 1, 2008-ᒥᒃ ᐋᒃᑑᐸ 31, 2008-ᒧᑦ. 

 
 
6. ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ (CAMPUT) 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᔪᓯᒍᑎᖃᓚᐅᖅᑐᑦ ᐃᓚᒋᔭᐅᖃᑕᐅᓂᕐᒧᑦ CAMPUT-ᑯᓐᓄᑦ 2008-
2009-ᒥ. ᐃᓚᒋᔭᐅᖃᑕᐅᔪᑦ CAMPUT-ᑯᓐᓄᑦ ᑭᒡᒐᖅᑐᐃᔪᑦ ᑲᑎᒪᔨᓕᒫᓂᒃ ᖁᓕᓂᒃ ᖃᓪᓗᓈᓂ ᐊᕕᑦᑐᖅᓯᒪᕕᐅᔪᓂᒃ 
ᐊᒻᒪᓗ ᐱᖓᓱᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᕕᐅᔪᓂᒃ ᐊᒻᒪᓗ ᑲᓇᑕᒥ ᐆᒻᒪᖅᑯᑎᓕᕆᔨᒃᑯᑦ 
ᑲᑎᒪᔨᖏᓐᓃᖔᖅᓯᒪᔪᓂᒃ. CAMPUT-ᑯᑦ ᐃᓚᒋᔭᐅᓕᖅᑎᑦᓯᓚᐅᕐᒥᔪᑦ ᐊᔾᔨᒌᖏᑦᑐᓂᒃ ᐊᐅᓚᑦᓯᔨᐅᔪᓂᒃ ᑲᑎᒪᔨᓂᒃ 
ᑕᕝᕙᓂ ᐊᕐᕌᒍᒥ ᑐᕌᒐᖃᕐᓂᕐᒥᓄᑦ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᖃᓄᐃᑦᑐᑐᐃᓐᓇᕐᓂᒃ ᐊᐅᓚᑦᓯᔾᔪᓯᐅᔪᓂᒃ ᑲᓇᑕᒥ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᐸᖃᑦᑕᖅᑐᑦ CAMPUT ᐃᓕᓐᓂᐊᖅᓯᓐᓈᑦ ᑲᑎᒪᕐᔪᐊᕐᓂᖓᓄᑦ 
ᐃᓕᑉᐸᓪᓕᐊᖏᓐᓇᕈᑎᒋᒍᒪᓪᓗᒍ. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᒪᓕᒐᓕᐅᖅᑎᓄᑦ, ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔩᑦ 
ᑭᒡᒐᖅᑐᐃᔨᖏᓐᓂᒃ, ᒐᕙᒪᒃᑯᓐᓃᖔᖅᑐᓂᒃ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐅᖃᖃᑎᒌᒋᐊᖅᑐᖅᑐᑎᒃ ᐱᒻᒪᕆᐅᒋᔭᖏᓐᓂᒃ. 
ᑕᕝᕙᓂ ᐊᕐᕌᒍᒥ ᑲᑎᒪᕐᔪᐊᕐᓂᖅ ᐹᓐᕝ, ᐃᐅᓪᐴᑕᒥ ᐊᒻᒪᓗ ᐅᐸᑦᑐᐃᓐᓇᐅᓯᒪᓚᐅᖅᑐᑦ ᐆᒻᒪᖅᑯᑎᓕᕆᔩᑦ ᐊᒻᒪᓗ 
ᒪᓕᒐᓕᐅᖅᑏᑦ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ ᐊᒻᒪᓗ 
ᑲᑎᒪᔩᑦ ᑎᑎᕋᖅᑎᖓᓄᑦ. 
 
URRC-ᑯᓐᓄᑦ ᑲᑎᒪᔨᑖᖅᑲᐅᖑᓂᖅᐹᖅ ᕕᕕᐊᓐ ᐊᓖᑮ-ᐊᒃᓇᕕᒐᒃ ᐅᐸᖃᑕᐅᓚᐅᖅᑐᖅ CAMPUT-ᑯᑦ 
ᐆᒻᒪᖅᑯᑎᓕᕆᓂᕐᒧᑦ ᐱᖁᔭᓕᕆᓂᕐᒧᑦ ᐃᓕᓐᓂᐊᕈᑎᖓᓄᑦ ᑯᐃᓐᔅ ᓯᓚᑦᑐᓴᕐᕕᔾᔪᐊᖓᓂ ᑭᖕᓯᑕᓐᒥ. ᐃᓕᓐᓂᐊᕈᑎ 
ᓇᐃᓈᖅᓯᒪᔪᓂᒃ ᐱᐅᔪᒻᒪᕆᐅᓪᓗᓂ ᖃᓄᑐᐃᓐᓇᖅ ᐃᓕᓐᓂᐊᕈᑕᐅᕙᑦᑐᖅ ᐆᒻᒪᖅᑯᑎᓕᕆᓂᕐᒧᑦ ᐱᖁᔭᓕᕆᓂᕐᒧᑦ. 
ᐊᑭᑐᔫᑎᑦ ᐊᑭᖏᓐᓂᒃ ᐃᓕᓐᓂᐊᕈᑎ ᐊᒡᒍᑐᖅᑕᐅᓯᒪᔪᖅ ᐱᒋᐊᓕᓵᖅᑐᓄᑦ ᐱᓕᒻᒪᑦᓯᒪᔪᓄᓪᓗ. ᑕᒪᒃᑮᑦ ᓄᑖᑦ 
ᖃᐅᔨᒪᓂᖃᑦᓯᐊᖅᑐᓪᓗ ᑲᑎᒪᔩᑦ ᐃᖅᑲᓇᐃᔭᖅᑏᓪᓗ ᐱᕚᓪᓕᕈᑎᖃᖅᐸᑦᑐᑦ ᐃᓕᓐᓂᐊᕈᑎᒥᒃ. 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐅᐸᑉᐸᑦᑐᑦ CAMPUT ᐊᕐᕌᒍᑕᒫᖅᓯᐅᑎᖓᓄᑦ ᑲᑎᒪᕐᔪᐊᕐᓂᖓᓄᑦ 
ᐊᕐᕌᒍᑕᒫᑦ. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ ᐃᓚᒋᔭᐅᔾᔪᑎᓕᓐᓂᒃ ᑲᑎᒪᔨᓄᑦ ᑲᓇᑕᓕᒫᒥ ᐅᖃᖃᑎᒌᒋᐊᖅᑐᖅᑐᑎᒃ 
ᓴᖅᑭᐅᒪᔪᓂᒃ ᐊᒻᒪᓗ ᐃᓱᒫᓘᑎᐅᔪᓂᒃ ᐊᑦᑐᐃᓂᖃᖅᐸᑦᑐᓂᒃ ᐱᖁᔭᓕᕆᔨᓄᑦ. ᑭᒡᒐᖅᑐᐃᔩᑦ ᐃᓘᓐᓇᖏᓐᓂᒃ 
ᑲᑎᒪᔨᓂᒃ ᐅᐸᑦᓯᒪᓚᐅᖅᑐᑦ ᑲᑎᒪᕐᔪᐊᑎᓪᓗᒋᑦ ᐳᕆᓐᔅ ᐊᑦᕗᑦ ᐊᐃᓚᓐᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑦ ᑭᒡᒐᑐᖅᑕᐅᓚᐅᖅᑐᑦ ᐃᒃᓯᕙᐅᑕᖓᓄᑦ. 
 
URRC-ᑯᑦ ᐃᓚᐅᖃᑕᐅᖏᓐᓇᖅᑐᑦ ᐊᔾᔨᒌᖏᑦᑐᓄᑦ ᑲᑎᒪᔨᕋᓛᖏᓐᓄᑦ CAMPUT-ᑯᑦ. ᕋᐃᒪᓐ ᒨᓱ 
ᐃᓚᒋᔭᐅᖏᓐᓇᖅᑐᖅ ᐃᒃᓯᕙᐅᑕᐃᑦ ᐊᑐᐊᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᑰᒃ ᔭᐃᓐᔅ 
ᐃᓚᐅᖃᑕᐅᖏᓐᓇᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ. 
 
 
6. ᓯᕗᓂᑦᓴᑎᓐᓄᑦ ᑕᑯᒋᐊᕐᓂᖅ 2009-2010-ᒧᑦ 
 
ᑲᑎᒪᔩᑦ ᒫᓐᓇ ᕿᒥᕐᕈᐃᕙᓪᓕᐊᔪᑦ ᑐᑦᓯᕋᐅᑎᖓᓂᒃ QEC-ᑯᑦ ᐅᖅᓱᐊᓗᐃᑦ ᐊᑭᖏᓐᓂᒃ ᐊᖑᒻᒪᑎᒍᑎᑦᓴᒧᑦ 
ᐱᔭᐅᓚᐅᖅᑐᒥᒃ ᔭᓐᓄᐊᓕ 2009. ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᐊᖑᒻᒪᑎᒍᑎᑦᓴᐅᑲᐃᓐᓇᖅᑐᒥᒃ ᒥᓂᔅᑕᑦᑎᓐᓄᑦ 
ᑲᒪᒋᔭᖃᕐᑐᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᓄᖅᑲᑲᐃᓐᓇᕐᓂᐊᙱᒻᒪᑦ ᓄᐊᑕᐅᕙᓪᓕᐊᓂᖏᑦ 
ᑐᑦᓯᕋᐅᑎ ᕿᒥᕐᕈᔭᐅᕙᓪᓕᐊᓂᖓᓂ. ᑲᑎᒪᔩᑦ ᓂᕆᐅᑦᑐᑦ ᑐᓂᓯᓂᐊᕐᓂᕐᒥᓂᒃ ᐅᓂᒃᑳᓕᐊᒥᒃ ᐅᖅᓱᐊᓗᐃᑦ 
ᐊᑭᖏᓐᓂᑦ ᐊᖑᒻᒪᑎᒍᑎᑦᓴᒧᑦ ᐃᐳᕈ 15, 2009 ᑐᖔᓂᓘᓐᓃᑦ ᒥᓂᔅᑕᖓᓄᑦ QEC-ᑯᑦ. ᑲᑎᒪᔩᑦ ᓂᕆᐅᑦᑐᑦ 
ᑐᓂᔭᐅᓂᐊᕐᓂᕐᒥᓂᒃ ᐊᔾᔨᒌᖏᑦᑐᓂᒃ ᐅᖅᓱᐊᓗᐃᑦ ᐊᑭᖏᓐᓄᑦ ᐊᖑᒻᒪᑎᒍᑎᑦᓴᓂᒃ ᐊᕐᕌᒎᓂᐊᖅᑐᒥ 
ᑲᒪᒍᑕᐅᓂᐊᕐᑐᓂᒃ ᐊᑭᑐᔪᐊᓘᓂᖓᓂᒃ ᐅᖅᓱᐊᓗᐃᑦ. ᑲᑎᒪᔩᑦ ᓂᕆᐅᑦᑐᑦ ᓄᓇᕗᑦ ᒐᕙᒪᒃᑯᖏᑦ ᐋᖅᑭᑦᓯᖁᓪᓗᒋᑦ 
ᓄᑖᒥᒃ ᐅᖅᓱᐊᓗᐃᑦ ᐊᑭᒋᓂᐊᖅᑕᖏᓐᓂᒃ ᐊᕐᕌᒎᑉ ᓄᙳᐊᓂ ᒥᑭᓪᓕᕚᓪᓕᕈᑕᐅᓪᓚᕆᒐᔭᖅᑐᒥᒃ ᐅᖅᓱᐊᓗᐃᑦ 
ᐊᑭᖏᓐᓂᒃ ᐊᖑᒻᒪᑎᒍᑎᓂᒃ. 
 
ᐊᕐᕌᒎᓂᐊᖅᑐᒥ ᑲᑎᒪᔩᑦ ᓂᕆᐅᑦᑐᑦ ᐊᔾᔨᒌᖏᑦᑐᓂᒃ ᖃᐅᔨᓴᖅᑕᐅᔪᖃᕐᓂᐊᕐᓂᖓᓂᒃ QEC-ᑯᓐᓄᑦ ᐱᔾᔪᑕᐅᓪᓗᓂ 
ᑭᖑᓪᓕᖅᐹᒥ ᐆᒻᒪᖅᑯᑏᑦ ᐊᑭᖏᓐᓂᒃ ᐊᓯᔾᔨᖅᓯᖁᔨᓂᕐᒧᑦ ᑐᑦᓯᕋᐅᑎᐅᓚᐅᖅᑐᒥᒃ. ᑕᒪᒃᑯᐊ ᖃᐅᔨᖅᑕᐅᓂᐊᖅᑐᑦ: 
ᐊᑭᖏᓐᓂᒃ ᓇᓕᒧᒌᓕᖅᑎᑦᓯᒋᐊᕐᓂᖅ, ᐊᑭᖏᑦ ᐱᔨᑦᓯᕋᐅᑎᖃᕐᓂᕐᒧᑦ, ᓇᓗᓇᐃᒃᑯᑕᓕᐅᕐᓂᕐᒧᑦ ᐊᑭᖏᓐᓂᒃ, 
ᓯᕗᓂᑦᓴᑎᓐᓂ ᐲᔭᐃᓂᕐᒧᑦ ᓄᓇᓂᓪᓗ ᓴᓗᒻᒪᖅᓴᐃᓂᕐᒧᑦ ᐊᑭᖏᓐᓂᒃ ᓂᕆᐅᒋᔭᐅᔪᑦ ᐱᔭᕇᖅᑕᐅᓛᕐᓂᖏᓐᓂᒃ 
ᐃᓚᒋᔭᐅᓂᐊᖅᑐᑎᓪᓗ ᐱᔾᔪᑎᑦᓴᖃᑦᓯᐊᖅᑎᑦᓯᓂᕐᒧᑦ ᐃᑲᔪᖅᓱᐃᓂᕐᒧᓪᓗ ᓯᕗᓂᑦᓴᑎᓐᓂ ᐆᒻᒪᖅᑯᑏᑦ ᐊᑭᖏᓐᓂᒃ 
ᐊᓯᔾᔨᖅᓯᖁᔨᓂᕐᒧᑦ ᑐᑦᓯᕋᐅᑎᐅᕙᓐᓂᐊᖅᑐᓂᒃ. ᑕᒪᒃᑯᐊ ᖃᐅᔨᓴᕈᑎᐅᔪᑦ ᑐᙵᕕᑖᖑᒐᔭᖅᑐᑦ ᑭᖑᓪᓕᕐᒥ ᐊᑭᖏᓐᓂᒃ 
ᐊᓯᔾᔨᖅᓯᖁᔨᓂᕐᒧᑦ ᑐᑦᓯᕋᐅᑎᐅᕙᓐᓂᐊᖅᑐᓄᑦ ᓂᕆᐅᒋᔭᐅᔪᑦ ᓄᙳᐊᓂ 1009-10 ᐊᕐᕌᒍᖓᓂ QEC-ᑯᓐᓂᒃ. 

2006-2007-ᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᐃᓚᐅᖅᑐᑦ ᑎᒥᖁᑎᖏᓐᓂᒃ. ᕿᒥᕐᕈᐃᓚᐅᖅᑐᑦ 
ᓴᖅᑭᖅᑕᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 04-05 ᑐᑦᓯᕋᐅᑎᒥᒃ ᖃᐅᔨᓴᖅᑎᓪᓗᒋᑦ, ᐃᓱᒫᓘᑕᐅᓯᒪᔪᓂᒃ ᑎᒥᐅᔪᓄᑦ 
ᐊᑦᑐᖅᑕᐅᕙᑦᑐᓄᑦ ᐆᒻᒪᖅᑯᑎᓕᕆᔨᒃᑯᓄᓪᓗ. ᑲᑎᒪᔩᑦ ᕿᒥᕐᕈᐃᓚᐅᕐᒥᔪᑦ ᐱᖁᔭᖏᓐᓂᒃ ᑐᕌᒐᖃᖅᑐᑎᒃ 
ᐱᐅᓯᕚᓪᓕᖅᑎᑦᓯᒍᒪᓂᕐᒧᑦ ᑲᑎᒪᔩᑦ ᐊᐅᓚᓂᕆᕙᑦᑕᖏᓐᓂᒃ. ᑲᑎᒪᔩᑦ ᓂᕆᐅᑦᓯᐊᖅᑐᑦ ᐱᔭᕇᖅᑕᐅᓛᕐᓂᖏᓐᓂᒃ 
ᐱᖁᔭᑦᓴᓕᐅᕐᓂᕐᒧᑦ ᑐᑦᓯᕋᐅᑎᖓᓂᒃ ᐊᒻᒪᓗ ᐊᖅᑭᒋᐊᖅᑕᐅᓛᕐᓂᖓᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᑕ ᐱᖁᔭᖓᓄᑦ ᐱᔾᔪᑎᖃᕐᓗᓂ ᑲᒪᒋᔭᐅᓗᑎᒃ ᐃᓱᒫᓘᑎᐅᓯᒪᔪᑦ ᓴᖅᑭᖅᓯᒪᔪᑦ ᕿᒥᕐᕈᐃᓂᐊᖅᑎᓪᓗᒋᑦ 
ᐊᕐᕌᒍᓂᐊᖅᑐᒥ. 
 
 
ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᓐᓂ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔩᑦ (CAMPUT) 
 

ᐃᒃᓯᕙᐅᑕᖓ, ᑎᑎᕋᖅᑎᖓ ᑲᑎᒪᔩᓪᓗ ᖃᐅᔨᒪᔨᑕᖓᑦ ᐅᐸᓛᖅᑐᑦ CAMPUT ᓄᓇᕐᔪᐊᒥ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐅᕈᓯᐅᔪᑦ ᐊᑐᐊᒐᓕᕆᓂᕐᒧᑦ ᐃᓕᓐᓂᐊᕆᐊᕐᓗᑎᒃ ᒪᓐᑐᕆᐊᒧᑦ ᐃᐳᕈ 28, 2009. ᐃᓕᓐᓂᐊᓛᑐᑦ 
ᖃᐅᔨᓴᖅᓯᓐᓈᕐᓗᑎᒃ ᐊᑦᑐᐃᓂᖃᑐᐃᓐᓇᕆᐊᓕᓐᓂᒃ ᐊᓯᔾᔨᖅᑕᐅᓂᐊᖅᑎᓪᓗᒋᑦ ᓄᓇᕐᔪᐊᒥ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐅᕈᓯᐅᔪᑦ ᐊᑐᐊᒐᖏᑦ ᐱᔾᔪᑎᖃᕐᓗᑎᒃ ᐊᑭᓕᖅᓱᐃᕙᑦᑐᓄᑦ, ᐱᖁᔭᖅᑎᒍᑦ ᐊᐅᓚᑕᐅᔪᓄᑦ 
ᐆᒻᒪᖅᑯᑎᓕᕆᔨᓄᑦ ᐊᑭᖏᓐᓂᓪᓗ ᐋᖅᑭᑦᓱᐃᕙᓪᓕᐊᖃᑦᑕᓂᕐᒧᑦ. 
 
ᐃᒃᓯᕙᐅᑕᖓ ᑎᑎᕋᖅᑎᖓᓗ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐅᐸᓛᖅᑐᑦ CAMPUT 
ᐊᕐᕌᒍᑕᒫᖅᓯᐅᑎᖓᓄᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᕐᔪᐊᕐᓂᖓᓄᑦ ᑲᑎᒪᔩᑦ ᐃᓕᑉᐸᓪᓕᐊᒍᓐᓇᖁᓪᓗᒋᑦ. ᑕᕝᕙᓂ 
ᐊᕐᕌᒍᒥ ᑲᑎᒪᕐᔪᐊᓛᖅᑐᑦ ᓴᐃᓐᑦ ᔮᓐ, ᓂᐅ ᐳᕋᓐᓱᕕᒃᒥ ᒪᐃ 10-ᒥᒃ 13-ᒧᑦ, 2009. ᑲᑎᒪᕐᔪᐊᕐᓂᖅ ᑲᑎᒍᑕᐅᕙᑦᑐᖅ 
ᐊᑐᐊᒐᓕᐅᖅᑎᓄᑦ, ᐆᒻᒪᖅᑯᑎᓕᕆᔨᓄᑦ ᑲᓇᑕᒥᐅᑕᕐᓄᑦ, ᒥᐊᓕᒐᐃᑦ ᓄᓇᖓᓐᓂᒥᐅᓄᑦ ᐊᒻᒪᓗ ᒪᒃᓯᑯᒥᐅᓄᑦ 
ᐅᖃᖃᑎᒌᒍᓐᓇᖁᓪᓗᖏᑦ ᓴᖅᑭᐅᒪᔪᓂᒃ ᐃᓱᒫᓘᑕᐅᔪᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᒑᓴᓖᓕᕆᓂᕐᒧᑦ 
ᓂᐅᕐᕈᑎᖃᖃᑦᑕᕐᓂᕐᒧᑦ. ᑐᑭᓯᕚᓪᓕᕐᓇᖅᐸᑦᑐᖅ ᐊᒻᒪᓗ ᐅᐸᑦᑕᐅᑦᓯᐊᖅᐸᑦᑐᑎᒃ ᑲᑎᒪᕐᔪᐊᖅᑐᑦ; 
ᐅᐸᑦᑕᐅᒋᐊᖃᓪᓚᕆᑦᑐᑦ ᐊᑐᐊᒐᓕᕆᔨᓄᑦ, ᐆᒻᒪᖅᑯᑎᓕᕆᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ 
ᐃᓚᐅᖃᑕᐅᕕᐅᒋᐊᖃᖅᑐᑎᒃ. 
 

CAMPUT-ᑯᓐᓄᑦ ᐃᓚᒋᔭᐅᖃᑕᐅᓪᓗᓂ ᐃᓕᑉᐸᓪᓕᐊᓂᖏᓐᓄᑦ ᐃᓚᒋᔭᐅᖃᑕᐅᔪᓄᑦ ᑲᑎᒪᔨᖏᓐᓄᑦ ᐅᓪᓗᖅᓯᐅᑎᓂ 
ᐋᖅᑭᑦᓯᓯᒪᔪᑦ ᐊᔾᔨᒌᙱᑦᑐᓂᒃ ᑲᑎᒪᕐᔪᐊᖅᑐᓄᑦ ᐅᐸᓂᐊᖅᑐᑎᒃ, ᐱᓕᒻᒪᑦᓴᓂᕐᒧᑦ ᐃᓕᓐᓂᐊᕈᑎᓂᒃ ᐊᒻᒪᓗ 
ᑲᑎᒪᓂᐅᔪᓂᒃ ᑕᕝᕙᓂ ᐊᕐᕌᒍᒥ. ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐃᓚᐅᖃᑕᐅᒍᒪᖃᑦᑕᓂᐊᖅᑐᑦ ᐃᓕᓐᓂᐊᕈᑎᖃᖅᑎᓪᓗᒋᑦ CAMPUT-ᑯᑦ ᑕᕝᕙᓂ ᐊᕐᕌᒎᓂᐊᖅᑐᒥ. 
 
 
ᑭᒡᒐᑐᖅᑐᒋᑦ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
 
 

         
 
          

        ᐅᓪᓗᖓ ᒪᐃ 21, 2009 
        ᕋᐃᒪᓐ ᒨᓱ, ᐃᒃᓯᕙᐅᑕᖅ 


